
17 fevriye 2012 
 
Chè Paran oswa Gadyen legal, 
 
Anpil paran wè rapò yo fè nan nouvèl sou twa ensidan move kondwit seksyèl ki sot pase nan 
lekòl nou yo.  Nou tout gen enkyetid seryezman pou sekirite timoun nou yo.  Byenke yo pretann 
ensidan sa yo rive nan sèlman twa nan 1 700 lekòl nou yo, twa ensidan sa yo twòp.   
 
M ap ekri w pou fè w konnen kouman m ap konsidere akizasyon sa yo seryezman pou di w mezi 
n ap pran antank yon Depatman pou bay kominote lekòl ki afekte yo sipò pou garanti sekirite 
timoun nou yo nan tout lekòl nou yo.  
  
Mwen an kontak regilyèman avèk direktè lekòl sa yo, epi mwen vizite lekòl yo plizyè fwa pou 
rankontre avèk estaf la, paran yo, ak elèv yo.  Nou genyen Komite pou moman kriz nan chak 
lekòl yo pou bay elèv yo, fanmiy elèv yo ak estaf la sipò pandan moman difisil sa a.  Anplis, nou 
distribiye ba paran nan lekòl sa yo resous sou fason yo ka pale avèk pitit yo dapre laj yo sou 
ensidan sa yo, epi nou bay yo konsèy sou mezi yo dwe pran si yo panse ensidan sa yo ta afekte 
pitit yo dirèkteman.  Si w ta renmen gade resous sa yo, yo disponib sou entènèt nan 
http://schools.nyc.gov/ParentsFamilies. 
  
Estaf mwen an pou pran devan, ap pran mezi sa yo : 
 
Fè envestigasyon sou rapò ki gen akizasyon yo pwouve, epi n ap mete mezi nou pran pou pini 
anplwaye ki gen move kondwit nan sistèm nou an yon jan pou lekòl yo ka wè enfòmasyon 
enpòtan yo dwe konsidere lè y ap pran desizyon pou anplwaye yon moun.   
 
Men, kòm tou dènye ensidan yo fè nou wè, li pa ase pou nou anvizaje apre sa nou dwe fè.  Se 
poutèt sa estaf mwen an ap tounen konsidere dosye anplwaye yo te pwouve ki gen move kondwit 
epi l ap pran mezi apwopriye lè l nesesè pou garanti sekirite elèv nou yo.  
 
Byenke mwen pa ka diskite detay chak ka yo etandone y ap fè envestigasyon kriminèl, mwen vle 
w konnen ke Depatman an ap kowopere seryezman avèk FBI, NYPD, ak biwo District Attorney 
ak biwo Avoka jeneral Etazini.  Nan tout ka yo, envestigatè yo ka kontakte paran yo si yo sispèk 
pitit yo ta ka patisipe nan envestigasyon yo kòm temwen oswa viktim.   
  
Antank Chanselye—epi, andefinitiv, antank yon papa ak yon granpè—pa gen yon bagay ki pi 
enpòtan pou mwen pase sekirite elèv nou yo.  Mwen konnen ke w ta ka gen kesyon ou vle poze 
lè w fin tande akizasyon sa yo.  Mwen vle ankò ba w garanti ke lekòl nou yo gen sipò anplas pou 
fasilite yon anviwònman aprantisaj sennesòf nan chak lekòl nou yo, tankou kourikoulòm dapre 
laj elèv sou sante sosyal ak emosyonèl ansanm ak estaf ki swiv trening pou konsidere bezwen sa 
yo.  N ap kontinye chèche jwenn lòt fason pou bay lekòl nou yo sipò nan aksyon sa a.  

Si jamè ou ta panse yo ta fè pitit ou a yon bagay ki pa apwopriye lekòl, oumenm oswa pitit ou a 
dwe kontakte direktè lekòl la oswa konseye pedagojik la touswit. 
 
Mwen di w ankò, nou konsidere kalite pwoblèm sa yo seryezman.  Depatman an ap kontinye ofri 
sipò l epi l ap rete ankontak regilyèman avèk lekòl ak lidèchip paran nan lekòl ki afekte yo pou 
reponn lòt kesyon moun ta vle poze.  
  
Mèsi pou sipò w. 
 
Avèk senserite, 

 
Dennis M. Walcott 
Chanselye 


